МАЛЧНЫ ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ХЭРЭГЦЭЭ, ШААРДЛАГЫГ УРЬДЧИЛАН ТАНДАН СУДАЛСАН ТАЙЛАН


ЕРӨНХИЙ МЭДЭЭЛЭЛ
Монгол Улсад мал аж ахуйн салбар нь эдийн засаг, нийгмийн хөгжлийн суурь салбарын нэг бөгөөд хөдөө орон нутгийн хүн амын амьжиргааны үндсэн эх үүсвэр хэвээр байна. Энэхүү салбар нь дотоодын нийт бүтээгдэхүүн, экспортын орлого, орон нутгийн хөдөлмөр эрхлэлтийг дэмжихэд чухал үүрэг гүйцэтгэж ирсэн тул малчдын эрх зүйн орчныг боловсронгуй болгох, нийгмийн хамгааллыг сайжруулах шаардлага байсаар байна.
Малчдын эрх зүйн байдлыг зохицуулах, төрөөс үзүүлэх дэмжлэгийг тодорхой болгох зорилгоор Малчны тухай хууль батлагдсан боловч сүүлийн жилүүдэд мал аж ахуйн салбарын эрсдэлийн бүтэц өөрчлөгдөж байгаа. Уур амьсгалын өөрчлөлтийн нөлөөгөөр зуд, ган, хэт халалт зэрэг байгалийн гамшгийн давтамж, эрчим нэмэгдэж, малын хорогдол өсөх, малчдын орлогын тогтвортой байдал алдагдах, амьжиргааны эрсдэл нэмэгдэх зэрэг нөхцөл байдал үүсжээ.
Нөгөө талаас, төрөөс малчдад үзүүлж буй дэмжлэг нь зорилтот бус, ил тод бус, тогтворгүй байдлаар хэрэгжиж ирсэн нь бодлогын үр нөлөөг сулруулж, төсвийн үр ашигт сөргөөр нөлөөлж байгаа юм. Малчдын орлогын хамгаалалт, эрсдэлийн санхүүжилтийн тогтолцоо хангалтгүй, даатгалын хамрах хүрээ хязгаарлагдмал байгаа нь салбарын тогтвортой байдлыг алдагдуулах хүчин зүйл болсон гэж дүгнэж болно.
Иймд малчдад чиглэсэн төрийн дэмжлэгийг тодорхой шалгуурт суурилсан, ил тод, хяналттай механизмд шилжүүлэх, бэлчээрийн даац, орон нутгийн нөөц боломжид нийцүүлэн хэрэгжүүлэх, мөн шинээр гэр бүл болсон малчин залуу өрхөд мал аж ахуйн анхан шатны хөрөнгийг бүрдүүлэх дэмжлэгийг зорилтот хэлбэрээр олгох замаар салбарын залгамж халааг бэхжүүлэх шаардлага үүсэж байна.


НЭГ.АСУУДАЛД ХИЙСЭН ДҮН ШИНЖИЛГЭЭ
Улсын Их Хурлын гишүүн О.Амгаланбаатарын санаачлан боловсруулсан “Малчны тухай хуульд нэмэлт оруулах тухай” хуулийн төслийг Хууль тогтоомжийн тухай хуулийн 13 дугаар зүйлийн 13.2 дахь хэсэгт заасны дагуу урьдчилан тандан судалж, холбогдох дүн шинжилгээг хийв.
Одоогийн байдлаар малчдын орлого улирлын шинжтэй, байгалийн хүчин зүйлээс өндөр хамааралтай хэвээр байна. Мал аж ахуйн үйлдвэрлэлийн бүтээмж харьцангуй бага, зах зээлийн эрсдэлийг бууруулах санхүүгийн хэрэгслүүд хангалтгүй хөгжсөн, төрийн дэмжлэг нь нэгдсэн бодлогогүй хэрэгжиж байгаа нь салбарын тогтвортой хөгжлийг хязгаарлаж байгаа юм.
Мөн малчдад чиглэсэн дэмжлэгийн бодлого нь тодорхой шалгуургүй, ил тод бус хэрэгжих хандлагатай байгаа нь зорилтот бүлэгт хүрэхгүй байх, үр ашиг багатай зарцуулагдах, улмаар төсвийн дарамтыг нэмэгдүүлэх эрсдэлийг бий болгож байна. Малын тоо өсөх хандлага давамгайлж байгаа хэдий ч бэлчээрийн даац, экологийн тэнцвэрт байдал алдагдах, чанар, бүтээмжийн асуудал орхигдох байдал ихээхэн гарах боллоо.
Ийм нөхцөлд малчдын орлогыг хамгаалах, эрсдэлийн үед дэмжлэг үзүүлэх, салбарын тогтвортой байдлыг хангах бодлогын арга хэмжээг илүү тодорхой, үр дүнтэй болгох шаардлага тулгарч байна.

ХОЁР.АСУУДЛЫГ ҮҮСГЭЖ БУЙ ШАЛТГААН
Мал аж ахуйн салбарын тогтворгүй байдал нь дараах үндсэн шалтгаантай байна гэж үзлээ. Үүнд: Уур амьсгалын өөрчлөлтийн нөлөөгөөр зуд, ган зэрэг байгалийн эрсдэлийн давтамж нэмэгдэж, малын хорогдол өндөр түвшинд хүрч байна. Малчдын орлогын хамгаалалтын тогтолцоо сул, эрсдэлийг хуваалцах санхүүгийн механизм, тухайлбал даатгал, эрсдэлийн сан зэрэг хэрэгслүүд хангалттай хөгжөөгүй байгаа юм. Мөн төрөөс үзүүлж буй дэмжлэг нь зорилтот бус, ил тод бус, тогтворгүй байдлаар хэрэгжиж ирсэн нь бодлогын үр нөлөөг бууруулж байна. Малчдын нийгмийн хамгааллын тогтолцоо хангалтгүй, залуу малчдын салбарт нэвтрэх боломж хязгаарлагдмал байгаа нь хөдөө орон нутгаас шилжилт хөдөлгөөнийг нэмэгдүүлэхэд нөлөөлж байгааг төрийн зөв бодлогоор засах ёстой.

ГУРАВ.ХУУЛИЙН ТӨСЛӨӨР ХҮРЭХ ЗОРИЛГО, ҮР ДҮН
Хуулийн төслийн хүрээнд дараах зорилгыг хэрэгжүүлэхээр тусгалаа.
Нэгдүгээрт, малчдад үзүүлэх төрийн дэмжлэгийг ил тод, шалгуурт суурилсан, тогтвортой тогтолцоонд шилжүүлэх.
Хоёрдугаарт, малчдын орлогын баталгааг сайжруулж, эрсдэлийн үед санхүүгийн дэмжлэг үзүүлэх механизмыг бүрдүүлэх.
Гуравдугаарт, мал аж ахуйн салбарын хөгжлийг бэлчээрийн даацад нийцүүлэн зохистой түвшинд барих, малын тооноос чанар, бүтээмжид чиглэсэн бодлогыг дэмжих.
Дөрөвдүгээрт, шинээр гэр бүл болсон малчин залуу өрхөд мал аж ахуйн анхан шатны хөрөнгийг бүрдүүлэх дэмжлэгийг зорилтот хэлбэрээр олгох замаар салбарын залгамж халааг бэхжүүлэх, хөдөө орон нутгийн тогтвортой хөгжлийг дэмжих.
Энэхүү хуулийн төсөл хэрэгжсэнээр малчдад үзүүлэх төрийн дэмжлэг илүү зорилтот, үр ашигтай болох, төсвийн зардлын ил тод байдал сайжрах, мал аж ахуйн салбарын эрсдэлийг бууруулах, урт хугацаанд тогтвортой хөгжлийг хангах нөхцөл бүрдэх хүлээлттэй байна.


ДӨРӨВ.АСУУДЛЫГ ЗОХИЦУУЛАХ ХУВИЛБАРУУД, ТЭДГЭЭРИЙН ЭЕРЭГ, СӨРӨГ ТАЛЫГ ХАРЬЦУУЛСАН БАЙДАЛ
Засгийн газрын 2016 оны 59 дүгээр тогтоолоор батлагдсан “Хууль тогтоомжийн хэрэгцээ, шаардлагыг урьдчилан тандан судлах аргачлал”-ын 5.1-д заасан асуудлыг зохицуулах хувилбарыг тогтоож, эерэг болон сөрөг талыг нь харьцуулан судалж дараах дүгнэлтийг гаргалаа:

	
Хувилбар

	
Зорилгод хүрэх байдал
	
Зардал, үр өгөөжийн харьцаа

	1
	“Малчны тухай хуульд нэмэлт оруулах тухай” хуулийн төслийг батлахгүй байх

	Мал аж ахуйн салбар нь одоогийн эрх зүйн орчин, зах зээлийн болон байгалийн хүчин зүйлд тулгуурлан хөгжих хэвээр байх боловч малчдын орлогын тогтворгүй байдал, эрсдэлийн хамгаалалтын сул байдал, залуу малчдын оролцооны бууралт зэрэг асуудлыг бодлогын түвшинд шийдвэрлэх боломж хязгаарлагдмал хэвээр үлдэнэ.
	Төсвийн нэмэлт зардал үүсэхгүй боловч зуд, ган зэрэг эрсдэлийн үед төрөөс үзүүлэх дэмжлэгийн үр нөлөө сул хэвээр байх, малчдын орлогын савлагаа буурахгүй байх, ядуурал нэмэгдэх, хөдөө орон нутгаас шилжилт хөдөлгөөн нэмэгдэх зэрэг сөрөг нийгэм, эдийн засгийн үр дагавар дунд болон урт хугацаанд үүсэх эрсдэлтэй.

	2
	“Малчны тухай хуульд нэмэлт оруулах тухай” хуулийн төслийг батлагдсан тохиолдолд

	Малчдад үзүүлэх төрийн дэмжлэгийг ил тод, шалгуурт суурилсан, зорилтот хэлбэрт шилжүүлэх, эрсдэлийн үед авах арга хэмжээг тодорхой болгох, залуу малчин өрхийг дэмжих замаар салбарын залгамж чанарыг бэхжүүлэх, мал аж ахуйн хөгжлийг бэлчээрийн даацад нийцүүлэн зохистой түвшинд барих бодлогын орчин бүрдэнэ.
	Төсвөөс тодорхой хэмжээний санхүүжилт шаардагдах боловч дэмжлэгийг зорилтот, үе шаттай хэрэгжүүлэх боломжтой. Дунд болон урт хугацаанд малчдын орлогын тогтвортой байдал сайжрах, салбарын бүтээмж нэмэгдэх, ядуурал буурах, орон нутгийн эдийн засгийн идэвхжил нэмэгдэх зэргээр нийгэм, эдийн засгийн өгөөж зардлаас давсан эерэг нөлөө бий болно.




ТАВ.ЗОХИЦУУЛАЛТЫН ХУВИЛБАРЫН ҮР НӨЛӨӨГ ТАНДАН СУДАЛСАН 							БАЙДАЛ

Аргачлалын 6-д заасны дагуу сонгосон хувилбарын үр нөлөөг ерөнхий асуултуудад хариулах замаар дүгнэлтийг нэгтгэн гаргалаа.

ХҮНИЙ ЭРХЭД ҮЗҮҮЛЭХ ҮР НӨЛӨӨ
	Үзүүлэх үр нөлөө:
	Холбогдох асуултууд 
	   Хариулт 
	       Тайлбар

	1.Хүний эрхийн суурь зарчмуудад нийцэж буй эсэх

	1.1. Ялгаварлан гадуурхахгүй ба тэгш байх 

	
	1.1.1.Ялгаварлан гадуурхахыг хориглох эсэх
	Тийм
	
	Хуулийн төсөл нь малчдад үзүүлэх төрийн дэмжлэгийг ил тод, шалгуурт суурилсан байдлаар олгохоор тусгасан бөгөөд ялгаварлан гадуурхахгүй байх зарчимд нийцнэ.

	
	1.1.2.Ялгаварлан гадуурхсан буюу аль нэг бүлэгт давуу байдал үүсгэх эсэх
	
	Үгүй
	Дэмжлэг нь тодорхой шалгуур, нөхцөл хангасан малчин өрхөд адил тэгш нөхцөлөөр олгогдох тул үндэслэлгүй ялгавартай хандлага үүсгэхгүй.

	
	1.1.3.Энэ нь тодорхой бүлгийн эмзэг байдлыг арилгахын  тулд авч буй түр, тусгай арга хэмжээ мөн бол  олон улсын болон үндэсний хүний эрхийн хэм хэмжээнд нийцэж буй эсэх
	Тийм
	
	Залуу малчин өрхийг дэмжих зохицуулалт нь орлогын эх үүсвэр сул, эрсдэл өндөртэй бүлгийг дэмжих зорилготой бөгөөд хүний эрхийн зарчимд нийцсэн эерэг ялгавартай арга хэмжээ юм.

	
	1.2.Оролцоог хангах

	
	1.2.1.Зохицуулалтын хувилбарыг сонгохдоо оролцоог хангасан эсэх, ялангуяа эмзэг бүлэг, цөөнхийн оролцох боломжийг бүрдүүлсэн эсэх
	Тийм
	
	Сонгон шалгаруулалтыг ил тод, олон нийтийн оролцоотой зохион байгуулахаар тусгасан нь малчдын оролцоог хангах нөхцөл бүрдүүлнэ.

	
	 1.2.2.Ялангуяа зохицуулалтыг бий болгосноор эрх, хууль ёсны ашиг сонирхол нь хөндөгдөж буй, эсхүл хөндөгдөж болзошгүй иргэдийг тодорхойлсон эсэх 
	Тийм
	
	Хуулийн төсөл нь малчин өрхийг зорилтот бүлгээр тодорхойлж, тэдний эрх, ашиг сонирхлыг хамгаалах зохицуулалтыг тусгасан.

	
	1.3.Хууль дээдлэх зарчим ба сайн засаглал хариуцлага

	
	1.3.1.Зохицуулалтыг бий болгосноор хүний эрхийг хөхиүлэн дэмжих, хангах, хамгаалах явцад ахиц дэвшил гарах эсэх
	Тийм
	
	Малчдын амьжиргааны тогтвортой байдлыг дэмжих, нийгмийн хамгааллыг сайжруулах замаар хүний эрхийн баталгаанд эерэг нөлөө үзүүлнэ.

	
	1.3.2.Зохицуулалтын хувилбар нь хүний эрхийн Монгол Улсын олон улсын гэрээ, НҮБ-ын хүний эрхийн механизмаас тухайн асуудлаар өгсөн зөвлөмжид нийцэж байгаа эсэх
	Тийм
	
	Хуулийн төсөл нь хүний эрхийн суурь зарчим, ялангуяа нийгмийн хамгаалал, амьжиргааны эрхийг дэмжих чиглэлтэй нийцэж байна.

	
	1.3.3.Хариуцлагын зохицуулалт тусгасан эсэх
	Тийм
	
	Дэмжлэгийг зориулалтын бусаар ашигласан тохиолдолд буцаан төлүүлэх, төрийн дэмжлэгээс хасах зохицуулалт тусгагдсан.

	2.Хүний эрхийг 
хязгаарласан зохицуулалт агуулсан эсэх
	2.1.Зохицуулалт нь хүний эрхийг хязгаарлах бол энэ нь хууль ёсны зорилгод нийцсэн эсэх 
	
	Үгүй
	Хуулийн төсөл нь хүний эрхийг хязгаарлах бус, харин хамгаалах, дэмжих чиглэлтэй.

	
	2.2.Хязгаарлалт тогтоох нь зайлшгүй эсэх 
	
	Үгүй
	Хүний эрхийг хязгаарлах шаардлага үүсэхгүй.

	3.Жендэрийн 
эрх тэгш байдлыг хангах тухай хуульд нийцүүлсэн эсэх 
	5.1.Жендэрийн үзэл баримтлалыг тусгасан эсэх
	Тийм
	
	Дэмжлэг нь хүйсээс үл хамааран шалгуур хангасан малчин өрхөд тэгш олгогдоно.

	2. 
	5.2.Эрэгтэй, эмэгтэй хүний тэгш эрх, тэгш боломж, тэгш хандлагын баталгааг бүрдүүлэх эсэх
	Тийм
	
	Эрэгтэй, эмэгтэй малчдын аль алинд ижил боломж, хандлага бүрдүүлэхээр зохицуулсан.






ЭДИЙН ЗАСАГТ ҮЗҮҮЛЭХ ҮР НӨЛӨӨ

	Үзүүлэх үр нөлөө:
	Холбогдох асуултууд 
	   Хариулт 
	       Тайлбар

	1.Дэлхийн зах зээл дээр өрсөлдөх чадвар
 

	1.1.Дотоодын аж ахуйн нэгж болон гадаадын хөрөнгө оруулалттай аж ахуйн нэгж хоорондын өрсөлдөөнд нөлөө үзүүлэх эсэх
	

	
Үгүй

	Хуулийн зохицуулалт нь мал аж ахуйн анхан шатны үйлдвэрлэлд чиглэж байгаа тул аж ахуйн нэгж хоорондын өрсөлдөөний тэгш байдалд шууд нөлөө үзүүлэхгүй.

	
	1.2.Хил дамнасан хөрөнгө оруулалтын шилжилт хөдөлгөөнд нөлөө үзүүлэх эсэх (эдийн засгийн байршил өөрчлөгдөхийг оролцуулан)
	

Тийм 
	
	 Малын гаралтай түүхий эдийн чанар, гарал үүсэл, эрүүл ахуйн шаардлага сайжирснаар салбарын ил тод байдал нэмэгдэж, гадаадын хөрөнгө оруулалтын сонирхолд эерэг нөлөө үзүүлэх боломжтой.

	
	1.3.Дэлхийн зах зээл дээрх таагүй нөлөөллийг монголын зах зээлд орж ирэхээс хамгаалахад нөлөөлж чадах эсэх
	Хязгаарлагдмал 
	
	Энэхүү зохицуулалт нь үнийн хэлбэлзлийг шууд зохицуулахгүй боловч малчдын орлогын тогтвортой байдлыг дэмжих замаар сөрөг нөлөөллийг тодорхой хэмжээнд зөөлрүүлнэ.

	2.Дотоодын зах зээлийн өрсөлдөх чадвар болон тогтвортой байдал

	2.1.Хэрэглэгчдийн шийдвэр гаргах боломжийг бууруулах эсэх
	
	Үгүй
	 Чанар, стандарт сайжирснаар хэрэглэгчийн итгэл нэмэгдэж, сонголтын чанар сайжрах нөхцөл бүрдэнэ.

	
	2.2.Хязгаарлагдмал өрсөлдөөний улмаас үнийн хөөрөгдлийг бий болгох эсэх
	
	Болзошгүй

	 Хэрэв нийлүүлэлтийг хязгаарлах, малын тоо толгойг зохицуулах бодлого хэрэгжвэл богино хугацаанд үнэ өсөх эрсдэлтэй.

	
	2.3.Зах зээлд шинээр орж ирж байгаа аж ахуйн нэгжид бэрхшээл, хүндрэл бий болгох эсэх
	Тийм (хэсэгчлэн)

	
	Бүртгэл, стандарт, шаардлага нэмэгдэх нь жижиг оролцогчдод тодорхой ачаалал үүсгэх боловч урт хугацаанд зах зээлийн ил тод байдлыг сайжруулна.

	
	2.4.Зах зээлд шинээр монополийг бий болгох эсэх
	
	Үгүй
	 Зохицуулалт нь зах зээлийн төвлөрөл бий болгох бус, харин ил тод, хяналттай орчныг бүрдүүлэхэд чиглэнэ.

	3.Аж ахуйн нэгжийн үйлдвэрлэлийн болон захиргааны зардал
	3.1.Зохицуулалтын хувилбарыг хэрэгжүүлснээр аж ахуйн нэгжид шинээр зардал үүсэх эсэх
	Тийм
	
	 Мал бүртгэл, эрүүл мэнд, даатгал, стандарт мөрдөхтэй холбоотой зардал нэмэгдэнэ.

	
	3.2.Санхүүжилтийн эх үүсвэр олж авахад нөлөө үзүүлэх эсэх
	Тийм
	
	 Албан ёсны бүртгэл, ил тод байдал нэмэгдэх нь малчид болон аж ахуйн нэгжүүдийн санхүүжилтэд хамрагдах боломжийг сайжруулна.

	
	3.3.Зах зээлээс тодорхой бараа бүтээгдэхүүнийг худалдан авахад хүргэх эсэх
	Тийм
	
	 Тэжээл, үйлчилгээ, мал эмнэлгийн бүтээгдэхүүний хэрэглээ өснө.

	
	3.4.Бараа бүтээгдэхүүний борлуулалтад ямар нэг хязгаарлалт, эсхүл хориг тавих эсэх
	
	Үгүй
	 Бараа бүтээгдэхүүний борлуулалтад шууд хориг, хязгаарлалт тогтоохгүй.

	
	3.5.Аж ахуйн нэгжийг үйл ажиллагаагаа зогсооход хүргэх эсэх
	Болзошгүй
	
	Шаардлага хангах чадвар сул, бэлчээрийн даац хэтэрсэн бүсийн зарим малчид үйл ажиллагаагаа бууруулах, зогсоох эрсдэлтэй.

	4.Мэдээлэх үүргийн улмаас үүсч байгаа захиргааны зардлын ачаалал

	4.1.Хуулийн этгээдэд захиргааны шинж чанартай нэмэлт зардал (Тухайлбал, мэдээлэх, тайлан гаргах г.м) бий болгох эсэх

	Тийм
	
	 Малын бүртгэл, тайлагнал, хяналтын тогтолцоо сайжрахтай холбоотойгоор захиргааны зардал нэмэгдэнэ.

	5.Өмчлөх эрх
	5.1.Өмчлөх эрхийг (үл хөдлөх, хөдлөх эд хөрөнгө, эдийн бус баялаг зэргийг) хөндсөн зохицуулалт бий болох эсэх
	
	Үгүй
	 Малын өмч хэвээр хадгалагдана.


	
	5.2.Өмчлөх эрх олж авах, шилжүүлэх болон хэрэгжүүлэхэд хязгаарлалт бий болгох эсэх
	Хязгаарлагдмал

	
	 Дэмжлэгээр олгосон мал, хөрөнгийг тодорхой хугацаанд шилжүүлэхийг хориглох нь өмчлөх эрхийн түр хугацааны зохицуулалт бөгөөд зорилтот хязгаарлалт гэж үзнэ

	
	5.3.Оюуны өмчийн (патент, барааны тэмдэг, зохиогчийн эрх зэрэг) эрхийг хөндсөн зохицуулалт бий болгох эсэх
	
	Үгүй
	 Оюуны өмчийн (патент, барааны тэмдэг, зохиогчийн эрх зэрэг) эрхийг хөндсөн зохицуулалт шаардлагагүй.

	6.Инноваци болон судалгаа шинжилгээ
	6.1.Судалгаа шинжилгээ, нээлт хийх, шинэ бүтээл гаргах асуудлыг дэмжих эсэх
	Тийм
	
	 Малын үүлдэр, менежмент, технологийн шинэчлэлийг дэмжих нөхцөл бүрдэнэ.

	
	6.2.Үйлдвэрлэлийн шинэ технологи болон шинэ бүтээгдэхүүн нэвтрүүлэх, дэлгэрүүлэхийг илүү хялбар болгох эсэх
	Тийм
	
	 Дижитал бүртгэл, ухаалаг мал аж ахуйн шийдлийг нэвтрүүлэх боломж нэмэгдэнэ.

	7.Хэрэглэгч болон гэр бүлийн төсөв
	7.1.Хэрэглээний үнийн түвшинд нөлөө үзүүлэх эсэх
	Тийм
	
	 Богино хугацаанд зардал нэмэгдэх нөлөөгөөр үнэ өсөх магадлалтай боловч урт хугацаанд нийлүүлэлтийн чанар, тогтвортой байдал сайжирснаар тогтворжих нөхцөл бүрдэнэ.

	
	7.2.Хэрэглэгчдийн хувьд дотоодын зах зээлийг ашиглах боломж олгох эсэх
	Тийм
	
	 Чанартай, баталгаатай бүтээгдэхүүний хүртээмж нэмэгдэнэ.

	
	7.3.Хэрэглэгчдийн эрх ашигт нөлөөлөх эсэх
	Тийм
	
	 Аюулгүй, баталгаатай бүтээгдэхүүн нэмэгдэнэ.

	
	7.4.Хувь хүний/гэр бүлийн санхүүгийн байдалд (шууд буюу урт хугацааны туршид) нөлөө үзүүлэх эсэх
	Хосолмол
	
	Богино хугацаанд үнэ өсөх нөлөө үзүүлэх боловч урт хугацаанд чанар, эрүүл мэндийн үр ашиг нэмэгдэнэ.

	8.Тодорхой бүс нутаг, салбарууд
	8.1.Тодорхой бүс нутагт буюу тодорхой нэг чиглэлд ажлын байрыг шинээр бий болгох эсэх
	Тийм
	
	Мал эмнэлэг, боловсруулалт, логистикт ажлын байр нэмэгдэнэ.

	
	8.2.Тодорхой бүс нутагт буюу тодорхой нэг чиглэлд ажлын байр багасгах чиглэлээр нөлөө үзүүлэх эсэх
	Болзошгүй
	
	 Шаардлага хангах чадвар сул аж ахуйн нэгжүүд зах зээлээс шахагдах эрсдэлтэй.

	
	8.3.Жижиг, дунд үйлдвэр, эсхүл аль нэг салбарт нөлөө үзүүлэх эсэх
	Тийм
	
	 Нэмүү өртөг шингэсэн үйлдвэрлэл, боловсруулалтын салбарын өсөлтийг дэмжинэ.

	9.Төрийн захиргааны байгууллага
	9.1.Улсын төсөвт нөлөө үзүүлэх эсэх
	Тийм
	
	 Эхний үед зардал нэмэгдэнэ (бүртгэл, хяналт), урт хугацаанд татварын бааз тэлнэ.

	
	9.2.Шинээр төрийн байгууллага байгуулах, эсхүл төрийн байгууллагад бүтцийн өөрчлөлт хийх шаардлага тавигдах эсэх
	
	Үгүй
	Харин одоо байгаа байгууллагын чадавх сайжруулах шаардлагатай.

	
	9.3.Төрийн байгууллагад захиргааны шинэ чиг үүрэг бий болгох эсэх
	Тийм (хэсэгчлэн)

	
	Хяналт, бүртгэл, тайлагналын чиг үүрэг нэмэгдэх боловч одоо байгаа бүтэц дээр хэрэгжүүлэх боломжтой.

	10.Макро эдийн засгийн хүрээнд
	10.1.Эдийн засгийн өсөлт болон ажил эрхлэлтийн байдалд нөлөө үзүүлэх эсэх
	Тийм
	
	 Мал аж ахуйн бүтээмж өсвөл эдийн засагт эерэг нөлөөтэй.

	
	10.2.Хөрөнгө оруулалтын нөхцөлийг сайжруулах, зах зээлийн тогтвортой хөгжлийг дэмжих эсэх
	Тийм
	
	 Ил тод, зохион байгуулалттай салбар болно.

	
	10.3.Инфляци нэмэгдэх эсэх
	Богино хугацаанд өсөх дарамттай
	
	Нийлүүлэлтийн өөрчлөлтөөс шалтгаална.

	11.Олон улсын харилцаа
	11.1.Монгол Улсын олон улсын гэрээтэй нийцэж байгаа эсэх
	Тийм
	
	
Мал эмнэлэг, хүнсний аюулгүй байдлын олон улсын стандарттай нийцүүлэх боломжтой.





НИЙГЭМД ҮЗҮҮЛЭХ ҮР НӨЛӨӨ

	Үзүүлэх үр нөлөө:
	Холбогдох асуултууд 
	   Хариулт 
	       Тайлбар

	1.Ажил эрхлэлтийн байдал, хөдөлмөрийн зах зээл
	1.1.Шинээр ажлын байр бий болох эсэх
	Тийм
	
	Мал аж ахуйн дагалдах үйлчилгээ (мал эмнэлэг, тэжээл, боловсруулалт, логистик)-д ажлын байр нэмэгдэнэ.

	
	1.2.Шууд болон шууд бусаар ажлын байрны цомхотгол бий болгох эсэх
	Болзошгүй
	
	Бэлчээрийн даац, стандартын шаардлага нэмэгдэхэд бага хэмжээний, эмзэг малчид зах зээлээс шахагдах эрсдэлтэй.

	
	1.3.Тодорхой ажил мэргэжлийн хүмүүс болон хувиараа хөдөлмөр эрхлэгчдэд нөлөө үзүүлэх эсэх
	Тийм
	
	Малчид албан ёсны бүртгэлд орж, хувиараа хөдөлмөр эрхлэгчийн статуст шилжих, орлогоо ил тод болгох нөхцөл бүрдэнэ.

	
	1.4.Тодорхой насны хүмүүсийн ажил эрхлэлтийн байдалд нөлөөлөх эсэх
	Хэсэгчлэн
	
	Залуучууд технологид суурилсан мал аж ахуйд илүү оролцох, харин өндөр настнууд дасан зохицох хүндрэлтэй байж болно.

	2.Ажлын стандарт, хөдөлмөрлөх эрх
	2.1.Ажлын чанар, стандартад нөлөөлөх эсэх
	Тийм
	
	Мал аж ахуйн үйлдвэрлэлд стандарт, бүртгэл, хяналт нэмэгдсэнээр ажлын чанар сайжирна.

	
	2.2.Ажилчдын эрүүл мэнд, хөдөлмөрийн аюулгүй байдалд нөлөөлөх эсэх
	Тийм
	
	Малын эрүүл мэнд, вакцинжуулалт, халдвар хамгаалал сайжирснаар малчдын эрсдэл буурна.

	
	2.3.Ажилчдын эрх, үүрэгт шууд болон шууд бусаар нөлөөлөх эсэх
	Тийм
	
	Малчдын эрх зүйн статус тодорхой болж, үүрэг (бүртгэл, тайлагнал) нэмэгдэнэ.

	
	2.4.Шинээр ажлын стандарт гаргах эсэх
	Тийм
	
	Мал аж ахуйн хөдөлмөрийн аюулгүй байдал, стандарт шинэчлэх шаардлага үүснэ.

	
	2.5.Ажлын байранд технологийн шинэчлэлийг хэрэгжүүлэхтэй холбогдсон өөрчлөлт бий болгох эсэх
	Тийм
	
	Дижитал бүртгэл, малын хяналтын систем, ухаалаг шийдлүүд нэвтэрнэ.


	3.Нийгмийн тодорхой бүлгийг хамгаалах асуудал
	3.1.Шууд болон шууд бусаар тэгш бус байдал үүсгэх эсэх
	Болзошгүй
	
	Нөөц, хөрөнгө ихтэй малчид илүү давуу байдалтай болж, жижиг малчид хоцрох эрсдэлтэй.

	
	3.2.Тодорхой бүлэг болон хүмүүст сөрөг нөлөө үзүүлэх эсэх. Тухайлбал, эмзэг бүлэг, хөгжлийн бэршээлтэй иргэд, ажилгүй иргэд, үндэстний цөөнхөд гэх мэт
	Тийм
	
	Дэмжих бодлого (даатгал, санхүүжилт) байхгүй бол эмзэг малчид илүү өртөнө.

	
	3.3.Гадаадын иргэдэд илэрхий нөлөөлөх эсэх
	
	Үгүй
	Гадаадын иргэдэд нөлөөгүй.

	4.Төрийн удирдлага, сайн засаглал, шүүх эрх мэдэл, хэвлэл мэдээлэл, ёс суртахуун
	4.1.Засаглалын харилцаанд оролцогчдод нөлөөлөх эсэх
	Тийм
	
	Малчид–төр–орон нутгийн харилцаа илүү зохион байгуулалттай болно.

	
	4.2.Төрийн байгууллагуудын үүрэг, үйл ажиллагаанд нөлөөлөх эсэх
	Тийм
	
	Хяналт, бүртгэл, бодлогын хэрэгжилт нэмэгдэнэ.

	
	4.3.Төрийн захиргааны албан хаагчдын эрх, үүрэг, харилцаанд нөлөөлөх эсэх
	Тийм
	
	Шинэ хяналт, зохицуулалтын чиг үүрэг нэмэгдэнэ.

	
	4.4.Иргэдийн шүүхэд хандах, асуудлаа шийдвэрлүүлэх эрхэд нөлөөлөх эсэх
	
	Үгүй
	 Харин маргаан шийдвэрлэх суурь илүү тодорхой болно.

	
	4.5.Улс төрийн нам, төрийн бус байгууллагын үйл ажиллагаанд нөлөөлөх эсэх
	
	Үгүй
	Улс төрийн нам, төрийн бус байгууллагын үйл ажиллагаанд нөлөөгүй.

	5.Нийтийн эрүүл мэнд, аюулгүй байдал
	5.1.Хувь хүн/нийт хүн амын дундаж наслалт, өвчлөлт, нас баралтын байдалд нөлөөлөх эсэх
	Тийм
	
	Хүнсний аюулгүй байдал сайжирснаар эрүүл мэндэд эерэг нөлөөтэй.

	
	5.2.Зохицуулалтын хувилбарын улмаас үүсэх дуу чимээ, агаар, хөрсний чанарын өөрчлөлт хүн амын эрүүл мэндэд сөрөг нөлөө үзүүлэх эсэх
	Тийм
	
	Бэлчээрийн зохицуулалт сайжирвал хөрс, экосистемд эерэг.

	
	5.3.Хүмүүсийн амьдралын хэв маяг (хооллолт, хөдөлгөөн, архи, тамхины хэрэглээ)-т нөлөөлөх эсэх
	Тийм
	
	Суурьшмал, хагас суурьшмал мал аж ахуй руу шилжих хандлага нэмэгдэнэ.

	6.Нийгмийн хамгаалал, эрүүл мэнд, боловсролын систем
	6.1.Нийгмийн үйлчилгээний чанар, хүртээмжид нөлөөлөх эсэх
	Тийм
	
	 Бүртгэлтэй малчид үйлчилгээ авах боломж нэмэгдэнэ.

	
	6.2.Ажилчдын боловсрол, шилжилт хөдөлгөөнд нөлөөлөх эсэх
	Тийм
	
	Мэргэжлийн сургалт, шинэ ур чадварын хэрэгцээ нэмэгдэнэ.

	
	6.3.Иргэдийн боловсрол (төрийн болон хувийн хэвшлийн боловсролын байгууллага) олох, мэргэжил эзэмших, давтан сургалтад хамрагдахад сөрөг нөлөө үзүүлэх эсэх
	Тийм
	
	Мал аж ахуйн мэргэжлийн сургалт эрэлттэй болно.

	
	6.4.Нийгмийн болон эрүүл мэндийн үйлчилгээ авахад сөрөг нөлөө үзүүлэх эсэх
	
	Үгүй
	Хүртээмж нэмэгдэх боломжтой.

	
	6.5.Их, дээд сургуулиудын үйл ажиллагаа, өөрийн удирдлагад нөлөөлөх эсэх
	Тийм
	
	 Мал аж ахуй, хөдөө аж ахуйн чиглэлд эрэлт өснө.

	7.Гэмт хэрэг, нийгмийн аюулгүй байдал
	7.1.Нийгмийн аюулгүй байдал, гэмт хэргийн нөхцөл байдалд нөлөөлөх эсэх
	Тийм
	
	Малын хулгай, маргаан буурах боломжтой (бүртгэл сайжирснаар).

	
	7.2.Хуулийг албадан хэрэгжүүлэхэд нөлөөлөх эсэх
	Тийм
	
	Хяналтын механизм нэмэгдэнэ.

	
	7.3.Гэмт хэргийн илрүүлэлтэд нөлөө үзүүлэх эсэх
	Тийм
	
	Малын бүртгэл, хяналт сайжирснаар илрүүлэлт нэмэгдэнэ.

	
	7.4.Гэмт хэргийн хохирогчид, гэрчийн эрхэд сөрөг нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй

	8.Соёл
	8.1.Соёлын өвийг хамгаалахад нөлөө үзүүлэх эсэх
	
	Үгүй
	Нүүдлийн соёлд тодорхой өөрчлөлт авчрахгүй

	
	8.2.Хэл, соёлын ялгаатай байдал бий болгох эсэх, эсхүл уг ялгаатай байдалд нөлөөлөх эсэх
	
	Үгүй
	Амьдралын хэв маяг өөрчлөгдөхгүй.

	
	8.3.Иргэдийн түүх, соёлоо хамгаалах оролцоонд нөлөөлөх эсэх
	
	Үгүй
	Ямар нэгэн өөрчлөлт гарахгүй







-----оОо-----





























1

